
ದೇವೈಃ ಕೃತಂ ಶಿವಸ್ತೋತ್ರಂ

ದೇವಾಊಚುಃ -
ನಮೋ ನಮಸ್ತೇ ಭಗವನ್ಮಹೇಶ
ನಮೋ ನಮಸ್ತೇ ಭಗವಂದಯಾಬ್ಧೇ .

ನಮೋ ನಮಸ್ತೇ ವೃಷಭೇಂದ್ರಕೇತೋ
ನಮೋ ನಮಸ್ತೇ ನಿಗಮೈಕಹೇತೋ .. 370..

ನಮೋ ನಮಸ್ತೇ ಭಗವನ್ನಿರೀಹ
ನಮೋ ನಮಸ್ತೇ ಭಗವನ್ಶರಣ್ಯ .
ನಮೋ ನಮಸ್ತೇ ಭಗವನ್ವರೇಣ್ಯ
ನಮೋ ನಮಸ್ತೇ ಭಗವನ್ಸುರೇಶ .. 371..

ನಮೋ ನಮಸ್ತೇ ಸಕಲಾಂತರಂಗ
ನಮೋ ನಮಸ್ತೇ ಧೃತಸುಂದರಾಂಗ .

ನಮೋ ನಮಸ್ತೇ ಹತಮನ್ಮಥಾಂಗ
ನಮೋ ನಮಸ್ತೇ ನಿಗಮಾನುಷಂಗ .. 372..

ನಮೋ ನಮಸ್ತೇ ಗಿರಿಜಾಸಮೇತ
ನಮೋ ನಮಸ್ತೇ ಗಣನಾಥ ವೀರ .

ನಮೋ ನಮಸ್ತೇ ಜಿತಕಾಲಸೂತ
ನಮೋ ನಮಸ್ತೇ ಹತಸೃಷ್ಟಿಭೂತ .. 373..

ನಮೋ ನಮಸ್ತೇ ಸುಗುಣಾಭಿರಾಮ
ನಮೋ ನಮಸ್ತೇ ಧೃತದಿವ್ಯಧಾಮ .

ನಮೋ ನಮಸ್ತೇ ಧೃತಚಾರುಸೋಮ
ನಮೋ ನಮಸ್ತೇ ಪರಿಪೂರ್ಣಕಾಮ .. 374..

ನಮೋ ನಮಸ್ತೇ ಸುಖರೂಪಮೂರ್ತಯೇ
ನಮೋ ನಮಸ್ತೇಽಮಿತಪುಣ್ಯಕೀರ್ತಯೇ .

ನಮೋ ನಮಸ್ತೇ ಸಮವಾಪ್ತಮೂರ್ತಯೇ
ನಮೋ ನಮಸ್ತೇ ನಿಹತಾಖಿಲಾರ್ತಯೇ .. 375..

ನಮೋ ನಮಸ್ತೇ ನಿಹಿ(ಹ)ತಾರಿವೃತ್ತಯೇ

ನಮೋ ನಮಸ್ತೇ ಧೃತದಂತಿಕೃತ್ತಯೇ .

ನಮೋ ನಮಸ್ತೇ ಮುನಿಹೃದ್ಯವೃತ್ತಯೇ
ನಮೋ ನಮಸ್ತೇ ಸುರವಂದ್ಯಮೂರ್ತಯೇ .. 376..

ನಮೋ ನಮಸ್ತೇ ಸುಕೃತಪ್ರಿಯಾಯ
ನಮೋ ನಮಸ್ತೇ ಗಿರಿಜಾಧವಾಯ .

ನಮೋ ನಮಸ್ತೇ ವೃಷಭಧ್ವಜಾಯ
ನಮೋ ನಮಸ್ತೇ ವೃಷವಾಹನಾಯ .. 377..

ನಮೋ ನಮಸ್ತೇ ಕಲುಷಾಪಹಾಯ
ನಮೋ ನಮಸ್ತೇಽಮಿತಕಾಮದಾಯ .

ನಮೋ ನಮಸ್ತೇ ಪುರಸೂದನಾಯ
ನಮೋ ನಮಸ್ತೇ ವಿಬುಧೋತ್ತಮಾಯ .. 378..

ನಮೋ ನಮಸ್ತೇಽಗಣ್ಯವಿಭೂಷಣಾಯ
ನಮೋ ನಮಸ್ತೇಽಮಿತಕಾರಣಾಯ .

ನಮೋ ನಮಸ್ತೇ ಸಮವೀಕ್ಷಣಾಯ
ನಮೋ ನಮಸ್ತೇ ವಿಷಮೇಕ್ಷಣಾಯ .. 379..

ನಮೋ ನಮಸ್ತೇ ಕರುಣಾಕರಾಯ
ನಮೋ ನಮಸ್ತೇ ಕಲಿನಾಶಕಾಯ .

ನಮೋ ನಮಸ್ತೇ ಸಕಲೌಷಧಾಯ
ನಮೋ ನಮಸ್ತೇ ಸಕಲಾಮೃತಾಯ .. 380..

ನಮೋ ನಮಸ್ತೇಽಖಿಲಮುಕ್ತಿದಾಯ
ನಮೋ ನಮಸ್ತೇಽಖಿಲಸಂಸ್ತುತಾಯ .

ನಮೋ ನಮಸ್ತೇಽಖಿಲಪೂಜಿತಾಯ
ನಮೋ ನಮಸ್ತೇಽಖಿಲರಕ್ಷಕಾಯ .. 381..

..ಇತಿ ಶಿವರಹಸ್ಯಾಂತರ್ಗತೇ ದೇವೈಃ ಕೃತಂ ಶಿವಸ್ತೋತ್ರಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 13 . 370-381..

- .. shrIshivarahasyam ugrAkhyaH saptamAMshaH . adhyAyaH 13 . 370-381 ..

Notes:

Deva-sದೇವಾಃ, who were panic stricken at the manifestation of the Kālakūṭa ಕಾಲಕೂಟ
(the poison produced during the Churning of the Ocean), eulogize Śivaಶಿವ who appeared

at the scene.

